
Abzählreime und Fingerverse 
 

Azelle, Bölle schelle 

Azelle, Bölle schelle 

d Chatz gaht uf Walliselle, 

chunnt si wieder hei, 

hätt si chrummi Bei. 

Piff, paff, puff, 

und du bisch ehr und redlich duss. 

 

Kurzversion: Öpfel, Bire, Nuss und du bisch duss.  

 

Es war einmal ein Mann 

Es war einmal ein Mann 

Der hatte einen Schwamm 

Der Schwamm war ihm zu nass 

Da ging er auf die Gass. 

Die Gass war ihm zu kalt 

Da ging er in den Wald 

Der Wald war ihm zu grün 

Da ging er nach Berlin. 

Berlin war ihm zu klein 

Da ging er wieder heim 

Daheim war's ihm zu nett 

Da stieg er in sein Bett. 

Im Bett war eine Maus 

Da sprang er wieder raus 

Und du bist raus. 

 

Das isch de Dume 

Das isch de Herr Dume, 

hät sis Büüchli volle Pflume. (Daumen) 

Das isch de Herr Gwundernas, 

zeiget säb und zeiget das. (Zeigfinger) 

Dä Herr sitzt grad i de Mitti, 

Isch de erscht, de zweit, de dritti. (Mittelfinger)  

Dä Herr isch vo bsundrer Art, 

treit gern Ringli fin und zart. (Ringfinger) 

Und dä Chli isch de Herr Stümpli, 

ohni Schue und ohni Strümpfli. (kleiner Finger) 

 

Kurzversion:  

(Daumen) - das isch de Dume 

(Zeigfinger) - dä schüttlet Pflume 

(Mittelfinge) - dä list sie uf 

(Ringfinger) - dä treit si hei 

(kleiner Finger) - und de chli Stumpe isst alli ganz elei  



 

Projekt „Fachleute zeigen, wie es geht“ mit Anna-Katharina Rickert – Herbst 2024 

Dä gaht uf Afrika 

Dä gaht uf Afrika  

Dä luegt em truurig nah 

Dä winkt ade, ade 

Dä seit uf wiederseh 

Und dä Chli seit: Pass uf, im Nil da häts es grosses Krokodil! 

 

Dä sitz still und froh am Tisch 

Dä sitz still und froh am Tisch (Daumen) 

dä bringt Weggli herrlich frisch (Zeigefinger) 

dä schänkt Milch und Kafi ii (Mittelfinger) 

dä tuet nochli Zucker drii (Ringfinger) 

und de Chli seid: Lönd chli stah, s Büseli mues au Zmorge ha. 

 

Foif Säuili chömed z laufe 

Foif Säuili chömed zlaufe 

De Puur wotts go verchaufe 

S Schnüffelnäsli 

S Ringelschwänzli 

S Gwaggelöhrli 

S Chugelränzli 

Aber s chlinschte, s Wädlibei seit: 

Chum, mer springed wieder hei. 

 

Rite rite Rössli 

Rite rite Rössli 

Z Bade staht es Schlössli 

Z Basel staht es goldigs Huus 

Luege drei Mareie druus 

Di erscht spinnt Siide 

Die zweit schnätzlet Chriide 

Die dritti die spinnt Haberstrauh 

Bhüet mer Gott mis Schätzeli au 

 

Tirlitänzli, Chatzeschwänzli 

Tirlitänzli, Chatzeschwänzli, 

s Chätzli wott go muuse. 

S Müüsli isch is Löchli gschloffe 

und cha nümmen uuse. 

Tirlitänzli, Chatzeschwänzli, 

was mues s Chätzli mache? 

S tänzlet um das Löchli 

isch das nöd zum Lache. 

Tirlitänzli, Chatzeschwänzli, 

dämal isch s nöd grate. 

Chätzli, du muesch hüt is Bett 

ohni Müüslibrate. 


